
ПРЕДГОВОР 

Почитувани читатели, 

Помина една година од излегувањето на првиот број на списа-
нието Etymologica Macedonica, издание на Институтот за македонски 
јазик „Крсте Мисирков“, а ние сѐ уште сме под импресии од одгласот 
што го имаше првиот број во светската славистичка јавност, како и 
рецензиите посветени на ова наше списание. 

Во новиот број, како што ветивме, се потрудивме да го збогатиме 
списанието со нови рубрики, каква што е Прикази, а во рубриката Нови 
трудови веќе добивме статии од еминентни странски истражувачи, што 
посебно нѐ радува. Меѓународниот редакциски одбор постојано се зголе-
мува и можеме слободно да кажеме дека во него се вклучени членови од 
најпрестижните славистички и етимолошки центри во светот. 

Посебно нѐ радува фактот што се продолжи со прикажувањето на 
работата од Македонскиот етимолошки речник (во овој број целосно ќе 
биде даден прилог кон буквата Б). 

Во однос на рубриката Навраќања каде што се преобјавуваат при-
лози од еминентни автори кои оставиле неизбришливи траги во развојот 
на македонската етимологија, а придонесле и во балканистиката, слави-
стиката и индоевропеистиката, мораме да констатираме дека интересот 
е голем, но поради ограничување со бројот на страниците, дел од прило-
зите ќе бидат објавени во наредните броеви.  

Во оваа пригода уредникот и Редакцискиот одбор на списанието 
срдечно им се заблагодаруваат на д-р Македонка Додевска и м-р Алек-
сандра Гецовска за укажаната помош при компјутерското внесување на 
трудови од еминентни автори што веќе се објавени a сега се преобја-
вуваат во рубриката Навраќања. Во однос на овие текстови Редакци-
скиот одбор не правеше никакви суштински интервенции, освен кога 
станува збор за очигледни технички пропусти. 

Со надеж дека ги исполнивме очекувањата, како на домашната, така 
и на странската научна јавност со објавените трудови во првиот број на 
списанието Etymologica Macedonica, ќе продолжиме и во иднина посве-
тено да работиме и да ја претставуваме македонската етимолошка наука 
во светот.   

Од  
Редакцискиот одбор 

